
Annotatsiya: Ushbu maqolada oilada komil shaxs shakllantirishda milliy
an‘analar urf odat va marosimlarning o‘rni ko‘rib chiqiladi. Milliy urf odatlarning
jamiyat hayotiga kirib borishi ularning ijtimoiylashuv jarayonida, dunyoqarashini tarkib
topishida 1jobiy ta‘sirlar ko’rsatib o‘tiladi. Farzandlar tarbiyasida milliy qadryatlarni
yoshlik chog‘idan ularga singdirib borish orqali komil shaxs tarbiyalash haqida so‘z
boradi.

traditions in the formation of a perfect personality in the family. The penetration of
national customs into the life of society shows positive effects in the process of their
socialization, the content of their worldview. In the upbringing of children, there is talk

Merosimizning asosiy qirralari, saboqlari asosida milliy istiglolimizning
mafkurasini yaratar ekanmiz, bunda asosan o‘zbek xalqining barcha xalqlar singari
asrlar mobaynida saqlanib, sayqallanib kelgan milliy urf-odati, rasm-rusumi, udumi va
an‘analari, yurish-turishi, g‘ururi, ijtimoiy-iqtisodiy hayoti, dini, huquqiy ongi,
ma‘naviy-axloqiy tushunchasi muhim tarbiyaviy ahamiyatga ega. Chunki bolalarimiz
ana shu ko’zga ko’rinmas his-tuyg’u va ong, tushuncha, ajdodlar xotirasi va uzviyligi
ta’sirida ma’naviy tarbiyalanadi. Shuning uchun bo’lsa kerak, O‘zbekistonning milliy
mafkurasini yaratishga, uning asosiy qirralari va muammolari, mana shu
muammolarni hal qilish borasida oldimizda turgan vazifalar haqida gapirilganda,
avvalo, «asrlar davomida ajdodlarimiz hayotida tarkib va ravnaq topgan milliy-
madaniy an‘analarni va urf-odatlarni qadrlamaslik ma‘naviy tubanlik, o‘z tarixiga, ona

zaminiga, tuprog‘iga hurmatsizlikdir. Boy, qadimiy va navqiron ma‘naviyatimiz

durdonalari milliy ma‘naviy inqirozning oldini olishda, milliy ma’naviy saltanatimizni
tiklamoglikda muhim omildir, tayanchdir,—deyiladi.

Yosh avlodni ma ‘naviy-axloqiy tarbiyalashda ko ‘p asrlar davomida qo‘llangan
usul va vositalar, tadbir shakllari, urf-odat va an‘analar, tarbiya haqidagi g‘oyalar—
hayotiy tajribalar o‘zbek xalq pedagogikasida mujassamlashgan.

Urf-odat, an‘analar hamisha ijtimoiy va shaxsiy hayotda erishayotgan yutuqlar
va orttirilgan tajribani mustahkamlaydi, garor topgan ijtimoiy munosabatlarni tartibga
solishning qudratli quroli sifatida xizmat qiladi. Ular avlodga keksalarning ijtimoiy
munosabatlarida erishilgan va ayni zamonda mavjud bo‘lgan tajribalarni uzatish va
mustahkamlash rolini bajarib kelgan avlod uni o‘zlashtirib, yanada rivojlantirib, o‘z
tajribasi bilan boyitib yangi avlodga yetkazgan.

Urf-odat deganda an‘ana sifatida umumxalq tomonidan qabul qilingan tarbiya
qoidalari (odat, rasm-rusum, taomillar) tushuniladi. Inson ruhida xilma-xil
kechinmalar va kayfiyatlar uyg‘onib, odamning o’zini anglashi, shaxs sifatida
shakllanishiga ijobiy ta’sir qiladi.

An‘ana esa, uzoq zamonlardan beri avloddan-avlodga, otalardan bolalarga o’tib
davom etib kelgan urf-odatlar, axloq me’yorlari va qarashlar. Qoida hukmiga kirib
qolgan tartib-odat va ishlar hisoblanib, bularning barchasi jamoatchilik fikri bilan
himoyalanadi.

Milliy gadriyatlarimizdan hisoblangan urf-odatlar, turli marosimlar, an‘analar
bugungi kunda respublikamizning mustaqilligini mustahkamlashda, milliy mafkurann
yaratishda, yoshlarni ma‘naviy tarbiyasida, jamiyatni rivojlantirishda, qolaversa,
oilalar mustahkamliligini  barqarorlashtirishda, undagi tarbiya masalalarini,
milliyligini oshirishda muhim tarbiya vositasi sifatida xizmat qilishini har bir xonadon
sohibi, har bir fugaro yaxshi anglaydi.

Milliy an‘analar, urf-odatlar, marosimlar bola tarbiyasi muammosini ijobiy xal

qilishda muhim rol o‘ynaydi. Shuning uchun ham bugungi kunda oilada bolalarni

ma’naviy-axloqiy tarbiyalash masalasida milliy an’analarimiz, urf-odatlarimizga
e‘tibor va ehtiyoj har qachongiga nisbatan kuchliroqdir. Chunki xalq pedagogikasi
manbalarida mehnat, odob, ota-onalar ibrati, or-nomus, maishiy turmush,
salomlashish odobi, marhumlarni xotirlash, xalq marosimlarida qatnashish, turli
to‘ylar va boshqa oilaviy an’analar aks ettirilganki, bularning barchasi hozirgi zamon
yoshlarini milliy kayfiyatda ma‘naviy etuk, axlogan pok, jismonan sog‘lom, estetik
didli, farosatli, aqliy kamolot egasi qilib tarbiyalashning muhim vositalari sifatida
mujassamlangan.

Xalq an‘analari, urf-odatlari atroflicha o‘rganish, oilaviy hayot mazmuniga
tatbiq etish bolalar ma’naviyatini shakllantirishda, samaradorlikni oshirishda muhim
shart, ya‘ni tarbiya metodi va vositalari (o‘yin, mehnat, pand-nasihat, ta‘sir etish,
tushuntirish, rag‘batlantirish va e‘zozlash)ni unumli qo‘llab kelayotgan oilalarda
yaxshi natijalarga erishilayotganligini kuzatish mumkin. O‘zbek xalqida bolalar bilan
bog’liq juda ko’plab ibratli an‘analar mavjud. Xalqimiz pedagogikasi bolalarga mehr-
shafqat, ularni sezish, erkalash, parvarish qilish, ta‘lim-tarbiya berish, ehtiyotlash kabi
insoniy qarashlarni targ‘ib qilib kelgan. Hozirgi davrda oiladada bolalar tarbiyasi

uchun milliy urf odatlar va qadryatlarning o‘rni katta ahamiyat kasb etmoqda.

